
PERTANYAAN-PERTANYAAN BAGI JAWAB LISAN 
 
 
1. 48-100687 

Tan Sri Dato’ Seri Dr. Ting Chew Peh [ Gopeng ] minta MENTERI 
PELAJARAN menyatakan:- 

 
(a) sama ada benar pencemaran Bahasa Malaysia semakin 

menjadi-jadi; dan  
 
(b) langkah-langkah Kerajaan bagi menggalakkan penggunaan 

Bahasa Malaysia yang betul. 
 
2. 115-100245 

Dato’ Firdaus Bin Harun [ Rembau ] minta PERDANA MENTERI 
menyatakan strategi dan program jangka panjang yang akan dijalankan 
oleh Kerajaan bagi memupuk serta meningkatkan lagi perpaduan dan 
integrasi nasional di kalangan rakyat berbagai kaum di negara ini dan di 
dalam masa yang sama tidak menjejaskan Dasar Ekonomi Baru (DEB). 

 
3. 206-100640 

Tuan Lim Kit Siang [ Ipoh Timur ] minta MENTERI KESELAMATAN 
DALAM NEGERI menyatakan cadangan-cadangan yang terkandung di 
dalam laporan interim Suruhanjaya Khas Penambahbaikkan Pengurusan 
dan Perjalanan PDRM serta respon dan tindakan susulan Kerajaan demi 
mewujudkan satu pasukan polis yang bertaraf antarabangsa. 

4. 92-100102 

Dr. Rahman Bin Ismail [ Gombak ] minta MENTERI KESIHATAN 
menyatakan status pelan persediaan menghadapi "Pandemik Influenza" 
oleh Kementerian. Ini adalah kerana ancaman menularnya Pandemic 
Influenza ke seluruh dunia semakin ketara apabila virus selesema burung 
(H5 N1) masih menular di rantau Asia. 

 
5. 33-100459 

Tuan Che Azmi Bin Haji Abdul Rahman [ Kuala Nerus ] minta 
PERDANA MENTERI menyatakan bilangan pegawai dan kakitangan 
Kerajaan berjawatan sementara atau kontrak sekarang. Bilakah Kerajaan 
akan menyerapkan kesemua kakitangan Kerajaan yang berjawatan 
sementara ke jawatan tetap. Adakah Kerajaan pusat bersedia memberi 
kebebasan kepada Kerajaan negeri untuk melantik kakitangan Kerajaan 
negeri ke jawatan tetap tetapi tidak berpencen tanpa perlu mendapat 
kelulusan Jabatan Perkhidmatan Awam terlebih dahulu. 

 
6. 163-100166 

Datuk Dr. Makin @ Marcus Mojigoh [ Putatan ] minta MENTERI 
PEMBANGUNAN USAHAWAN DAN KOPERASI menyatakan usaha 
Kementerian yang berkesan supaya terbukti kaum bumiputera betul-betul 
nampak berniaga seperti kedai kopi, kedai runcit atau lain-lain jenis 
perniagaan di bandar-bandar besar. 

 
7. 214-101248 

Tuan Salahuddin Bin Haji Ayub [ Kubang Kerian ] minta MENTERI 
KEWANGAN menyatakan jumlah kuota pelaburan Bumiputera yang tidak 
terjual oleh Permodalan Nasional Berhad (PNB), dan apakah faktor-
faktornya. 

 
8. 110-100720 

Dato’ Goh Siow Huat [ Rasah ] minta MENTERI PEMBANGUNAN 
WANITA, KELUARGA DAN MASYARAKAT menyatakan adakah 
kementerian mengkaji punca kejadian pembunuhan di negara ini yang 
semakin serius tidak mengira bangsa dan agama dan apakah rancangan 
khas Kementerian untuk mengatasi masalah sosial yang semakin 
meningkat ini. 

 
9. 149-100148 

Datuk Seri Panglima Mohd. Salleh bin Tun Said [ Kota Belud ] minta 
MENTERI SAINS, TEKNOLOGI DAN INOVASI menyatakan tahap 
kemajuan projek pembangunan 'bio-valley' dan jumlah peruntukan yang 
telah dibelanjakan dalam tempoh Rancangan Malaysia Kelapan. 

10. 189-100193 

Datuk Seri Tiong King Sing [ Bintulu ] minta MENTERI PERTANIAN 
DAN INDUSTRI ASAS TANI menyatakan langkah-langkah Kementerian 
di dalam usaha memperkenalkan teknik dan cara penanaman padi 
dengan kaedah moden di Sarawak agar ianya akan menjadikan pengeluar 
beras utama negara seperti di negeri Kedah. 

 
11. 58-100395 

Dato’ Dr. Wan Hashim Bin Wan Teh [ Gerik ] minta MENTERI SUMBER 
MANUSIA menyatakan yang manakah faktor utama pengangguran 
graduan hari ini, adakah kerana negara mengalami kemerosotan ekonomi 
atau kerana mereka gagal menguasai bahasa Inggeris. 

 
12. 59-100578 

Puan Tan Lian Hoe [ Bukit Gantang ] minta MENTERI PELAJARAN 
menyatakan adakah Kementerian bercadang memperkenalkan mata 
pelajaran bahasa Mandarin di sekolah-sekolah kebangsaan di seluruh 
negara. Sekiranya ada, bilakah akan dilaksanakan dan apakah tindakan 
untuk mengatasi masalah kekurangan guru bahasa Cina. 

 
13. 121-100012 

Tuan Haji Mohd Said Bin Haji Yusof [ Jasin ] minta MENTERI 
PERTANIAN DAN INDUSTRI ASAS TANI menyatakan apakah langkah-
langkah Kementerian untuk mengatasi masalah lambakan dan harga 
buah durian di musim akan datang memandangkan di Jasin mempunyai 
2,072 hektar tanah yang ditanam dengan durian. 

 
14. 171-101070 

Datuk Haji Abdul Ghapur Bin Haji Salleh [ Kalabakan ] minta 
MENTERI PENERANGAN menyatakan adakah Kerajaan bercadang 
untuk menambahkan siaran televisyen di negeri Sabah seperti mana 
siaran televisyen yang terdapat di Semenanjung Malaysia. 

 
15. 127-100032 

Datuk Haji Mohamad Bin Haji Aziz [ Sri Gading ] minta MENTERI 
SUMBER MANUSIA menyatakan adakah pihak Kementerian sedar akan 
wujudnya jurang perbezaan layanan antara pekerja Melayu dengan bukan 
Melayu di kilang-kilang dan syarikat swasta. 

 
16. 69-100059 

Tuan Liow Tiong Lai [ Bentong ] minta MENTERI HAL EHWAL DALAM 
NEGERI menyatakan bilangan pembantu rumah yang melarikan diri 
dalam tahun 2002, 2003 dan 2004 dan apakah tindakan yang akan 
diambil untuk mengurangkan kes pelarian tersebut terus berlaku. 

17. 91-100443 

Tuan Mohd. Daud Bin Haji Tarihep [ Kuala Selangor ] minta MENTERI 
PERUMAHAN DAN KERAJAAN TEMPATAN menyatakan adakah 
Kerajaan berhasrat untuk membina lebih banyak rumah kos rendah di 
kawasan Parlimen Kuala Selangor, di mana dan bila. 

 
18. 75-100360 

Tuan Haji Ismail Bin Haji Mohamed Said [ Kuala Krau ] minta 
PERDANA MENTERI menyatakan apakah langkah Felda membenarkan 
peneroka menukar tanaman getah kepada kelapa sawit, bermakna hasil 
pendapatan tanaman kelapa sawit jauh lebih baik berbanding hasil 
pendapatan tanaman getah. 

 
19. 179-100936 

Tuan Jimmy Donald [ Sri Aman ] minta MENTERI PERTANIAN DAN 
INDUSTRI ASAS TANI menyatakan langkah-langkah yang akan diambil 
untuk menentukan Malaysia tidak akan tertinggal dalam industri perikanan 
laut dalam. 

 
20. 22-101202 

Ir. Shaari Bin Hassan [ Tanah Merah ] minta MENTERI 
KESELAMATAN DALAM NEGERI menyatakan apakah usaha 
Kementerian untuk menaik taraf RELA dan apakah Kementerian boleh 
memberi kelonggaran untuk memiliki senjata api kepada anggota baru 
dari 5 tahun kepada 1 tahun terutama kepada bekas anggota tentera. 

 
21. 199-100904 

Dato’ Kamarudin Bin Jaffar [ Tumpat ] minta MENTERI KERJA RAYA 
menyatakan adakah Kerajaan bercadang untuk membina laluan 
berkembar jambatan Sultan Yahya Petra dan bilakah akan dilaksanakan. 

 
22. 200-100840 

Tuan Haji Ismail Bin Noh [ Pasir Mas ] minta MENTERI PERTANIAN 
DAN INDUSTRI ASAS TANI menyatakan apakah usaha yang dilakukan 
oleh Kementerian bagi mengurangkan import beras dari negara jiran dan 
nyatakan berapa banyak beras yang diimport dari tahun 2002 hingga 
2004. 

 
23. 201-100990 

Tuan Haji Abdul Fatah Bin Harun [ Rantau Panjang ] minta MENTERI 
KESELAMATAN DALAM NEGERI menyatakan berapakah jumlah 
banduan mengikut penjara dan dari jumlah tersebut nyatakan jantina 
mereka. Apakah langkah-langkah yang akan diambil oleh Kerajaan bagi 
mengatasi kesesakan di penjara. 

24. 217-101313 

Tuan M. Kulasegaran A/L V. Murugeson [ Ipoh Barat ] minta 
PERDANA MENTERI menyatakan:-  

 
(a) bilakah Badan Pencegah Rasuah (BPR), akan menjadi 

sebuah badan bebas sepenuhnya di luar bidang kuasa 
Perdana Menteri; dan  

 
(b) bagaimanakah Kerajaan akan menangani masalah rasuah 

oleh polis memandangkan rasuah berlaku di setiap peringkat 
seperti mana yang dinyatakan oleh Suruhanjaya Khas 
Penambahbaikkan Pengurusan dan Perjalanan PDRM. 

 
25. 37-100933 

Datuk Haji Rosli Bin Mat Hassan [ Dungun ] minta MENTERI SUMBER 
ASLI DAN ALAM SEKITAR menyatakan bilangan gajah liar di hutan 
Malaysia dan nyatakan ancaman populasi ini kepada manusia dan sektor 
perladangan dan nyatakan langkah pemuliharaan dilakukan. 

 
26. 137-100644 

Tuan Razali Bin Haji Ibrahim [ Muar ] minta MENTERI SUMBER 
MANUSIA menyatakan statistik pengangguran Malaysia mengikut kaum 
dan umur dan sejauh manakah kejayaan program-program bagi 
membanteras masalah ini. 

 
27. 207-101295 

Dr. Tan Seng Giaw [ Kepong ] minta PERDANA MENTERI menyatakan 
bagaimana beliau hendak mengatasi polarisasi kaum dan agama di 
negara ini. Apakah pandangannya mengenai Majlis Agama Nasional 
untuk dialog di antara agama dan mencegah puak pelampau. 

 
28. 71-101368 

Tuan Devamany A/L S. Krishnasamy [ Cameron Highlands ] minta 
MENTERI PELAJARAN menyatakan berapa buah sekolah SJK (T) di 
seluruh negara yang perlu dibina semula dan yang kekurangan bilik 
darjah lengkap. Apakah kos keseluruhan untuk menaik taraf sekolah-
sekolah SJK (T) di seluruh negara dan bilakah Kementerian dijangka 
menyempurnakan masalah ini. 

 
29. 76-100473 

Tuan Ismail Sabri Bin Yaakob [ Bera ] minta PERDANA MENTERI 
menyatakan berapakah jumlah keluasan tanah peneroka Felda yang telah 
dipajakkan kepada pihak swasta dan adakah pihak Felda mempunyai 
cadangan untuk membeli balik tanah yang telah dipajakkan tersebut dan 
Felda bercadang untuk menjadi pemegang pajakan di masa-masa akan 
datang. 

30. 212-101338 

Dr. Mohamed Hayati Bin Othman [ Pendang ] minta MENTERI 
PERTANIAN DAN INDUSTRI ASAS TANI menyatakan apakah peranan 
MADA di dalam merangka pelan untuk menghadapi AFTA terutama 
saingan beras dari Thailand dan Vietnam, serta apakah estate padi 
mendapat sambutan dan menguntungkan petani kecil-kecilan. 

 
31. 216-100504 

Tuan Chow Kon Yeow [ Tanjong ] minta PERDANA MENTERI 
menyatakan:- 

 
(a) jumlah peruntukan geran, pampasan dan pinjaman yang 

telah dikeluarkan atau ditanggung oleh pihak Kerajaan sejak 
pelaksanaan Dasar Penswastaan; dan  

 
(b) bilakah kajian semula atas Dasar Penswastaan akan siap 

dan anggaran tanggungan pihak Kerajaan perlu membayar 
kepada syarikat-syarikat konsesi. 

PADA PERMULAAN URUSAN MESYUARAT 
MENGEMUKAKAN RANG UNDANG-UNDANG KERAJAAN 

UNTUK BACAAN KALI YANG PERTAMA 
 

 
 
1. Menteri Kewangan 
 
 
 * Rang Undang-undang Perbekalan Tambahan (2004) 2004. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
* Menandakan bahawa Rang Undang-undang ini akan di bawa pada semua 

peringkat di mesyuarat ini. 

ATURAN URUSAN MESYUARAT DAN USUL-USUL 

 
 
1. (D.R. 14/2004) Rang Undang-undang Mahkamah 

Kehakiman (Pindaan) 2004. 
Bacaan Kali 
Yang Kedua 

 
 

2. (D.R. 13/2004) Rang Undang-undang Mahkamah 
Rendah (Pindaan) 2004. 
 
 

“ 

3. (D.R. 12/2004) Rang Undang-undang Agensi 
Antidadah Kebangsaan 2004. 
 
 

“ 

4. 214-101274 
Tuan Salahuddin Bin Ayub [ Kubang Kerian ] akan mencadangkan:- 

         
 “Bahawa Dewan ini akan menyerahkan tugas kepada sebuah 

Jawatankuasa Pilihan untuk mengkaji faktor-faktor berlakunya 
peningkatan kadar jenayah seperti pembunuhan, rogol, sumbang 
mahram, ragut dan sebagainya secara mendadak. Jawatankuasa ini 
hendaklah mengemukakan syor-syor kepada Kerajaan bagi membolehkan 
satu usaha pemulihan dibuat.” 

 
 
5. 214-101283 

Tuan Salahuddin Bin Ayub [ Kubang Kerian ] akan mencadangkan:- 
 

“Bahawa Dewan ini mendesak Kementerian Pelajaran supaya 
memastikan pengagihan baucer tuisyen kepada pelajar-pelajar miskin 
diagihkan secara adil mengikut status kemiskinan mereka, bukannya 
mengikut fahaman politik keluarga pelajar-pelajar tersebut. Pengagihan 
secara adil ini amat penting untuk mengelakkan baucer tuisyen ini 
disalahgunakan untuk tujuan politik parti pemerintah dan mengelakkan 
penindasar terhadap rakyat termiskin.” 

 
 
6. 150-100294 

Tuan Wilfred Madius Tangau [ Tuaran ] akan mencadangkan:- 
 

“Bahawa Dewan ini mengambil maklum, bahawa negeri Sabah telah 
mengalami pertumbuhan penduduk yang agak mendadak iaitu lebih 5% 
dalam dekad lapan puluh, dekad sembilan puluhan dan juga dalam dekad 
sekarang yang jauh lebih tinggi daripada kadar pertumbuhan penduduk di 
peringkat nasional iaitu hanya 2% dan mengambil maklum bahawa 
wujudnya begitu banyak rakyat asing yang mempunyai kad-kad 
pengenalan palsu.  

Maka Dewan ini membuat ketetapan untuk menubuhkan Suruhanjaya 
Siasatan Diraja Berhubung Kewujudan kad-kad pengenalan palsu di 
kalangan rakyat asing di negara kita untuk membuat siasatan bagaimana 
perkara ini boleh berlaku dan seterusnya mencadangkan langkah-langkah 
penyelesaian terhadap masalah ini".  

 
 
7. 150-100354 

Tuan Wilfred Madius Tangau [ Tuaran ] akan mencadangkan:- 
 

“Bahawa Dewan ini mengambil maklum bahawa negeri-negeri pengeluar 
minyak petroleum iaitu Negeri Terengganu, Negeri Sabah dan Negeri 
Sarawak adalah negeri-negeri yang tergolong dalam negeri kurang maju 
dan mempunyai kadar kemiskinan yang masih tinggi.  
 
Dan mengambil maklum bahawa, negeri-negeri ini sudah memberi 
sumbangan yang begitu besar dalalm pendapatan negara khususnya 
melalui PETRONAS.  
 
Dan mengambil maklum bahawa setakat ini rakyat daripada ketiga-tiga 
negeri tersebut tidak mempunyai peranan yang ketara dalam proses 
pembuat keputusan hal-hal berkaitan dengan PETRONAS termasuklah 
dalam soal-soal pelaburan PETRONAS.  
 
Maka dengan ini Dewan hendaklah membuat ketetapan supaya anak-
anak Sabah, Terengganu dan Sarawak hendaklah diberi peranan penting 
dalam PETRONAS dan juga dalam anak-anak syarikat PETRONAS sama 
ada sebagai Ahli-ahli Lembaga Pengarah mahupun sebagai Pengerusi.  
 
Dewan ini juga hendaklah membuat ketetapan supaya PETRONAS 
memastikan supaya para usahawan daripada ketiga-tiga negeri pengeluar 
minyak petroleum ini diberi keutamaan untuk mendapatkan pelbagai jenis 
kontrak dan perusahaan dalam industri minyak petroleum dan gas.  
 
Dewan ini juga hendaklah membuat ketetapan mendesak supaya 
Kerajaan meminta PETRONAS membuat pelaburan PETROKIMIA di 
negeri Sabah sebagai salah satu daripada pemangkin perindustrian 
negeri Sabah. “ 
 
 

8. 150-100291 
Tuan Wilfred Madius Tangau [ Tuaran ] akan mencadangkan:- 
 
Bahawa Dewan ini menyedari hakikat bahawa terdapat lebih 65,000 orang 
pelarian Filipina yang berada di negeri Sabah sejak tahun 1972 sehingga 
hari ini dengan menggunakan dokumen IMM13".  

Dan mengambil maklum bahawa setelah berada di Sabah selama lebih 32 
tahun mereka sudahpun mempunyai ramai anak.  
 
Dan mengambil maklum laporan akhbar tempatan Sabah (Daily Express) 
yang memetik kata-kata daripada Menteri Kesihatan Datuk Dr. Chua Soi 
Lek, bertarikh 25hb. Julai 2004, yang menyatakan:  
 
 
(a) pesakit warga asing merupakan kira-kira 8% daripada jumlah 

pesakit yang dirawat di Hospital Kerajaan di Sabah, Johor dan 
Kuala Lumpur.  

 
(b) keadaan tersebut telah mencetuskan tekanan kepada tenaga kerja 

khususnya para doktor dan kakitangan kumpulan sokongan.  
 
(c) 90,000 orang pesakit luar di hospital-hospital di Sabah adalah 

terdiri daripada rakyat asing ataupun 5.52% daripada keseluruhan 
pesakit luar.  

 
(d) 19.3% daripada 40,000 kelahiran yang didaftarkan di Sabah pada 

tahun 2003 adalah terdiri daripada rakyat asing.  
 
"Dan mengambil maklum beberapa kejadian penculikan di pusat-pusat 
peranginan di Sabah itu berkait rapat dengan kehadiran pendatang tanpa 
izin Filipina dan juga kehadiran Pelarian Filipina di Sabah".  
 
"Dan mengambil maklum sebahagian besar daripada rakyat asing di 
Sabah telah mendapat kad-kad pengenalan palsu dan juga dokumen-
dokumen lain yang dipalsukan".  
 
"Dan mengambil maklum bahawa sebahagian besar daripada kejadian 
jenayah di negara kita adalah dilakukan oleh rakyat asing termasuklah 
pendatang tanpa izin dan Pelarian Filipina".  
 
"Dan menerima hakikat bahawa pasukan keselamatan dan penguatkuasa 
undang-undang amat memerlukan dasar yang jelas dan muktamad 
daripada Kerajaan tentang masa depan Pelarian Filipina di Sabah".  
 
"Maka Dewan yang mulia ini hendaklah membuat ketetapan supaya 
status pelarian yang telah diberikan kepada lebih 65,000 orang 
warganegara Filipina itu hendaklah ditarik balik dengan serta merta. Dan 
jika sekiranya mereka ingin terus berada di Malaysia maka mereka 
hendaklah mempunyai dokumen Pasport Antarabangsa Filipina yang 
dikeluarkan oleh Kerajaan Republik Filipina secara sah".  

"Dewan ini juga hendaklah membuat ketetapan untuk membolehkan 
Kerajaan menyediakan satu tabung dana yang dipanggil "Reward System 
Fund" atau "Tabung Sistem Anugerah". Tujuan utama tabung ini ialah 
untuk memberi ganjaran kepada mana-mana individu yang memberi 
laporan kepada pihak berkuasa tentang apa-apa salah laku dalam 
pengurusan dan pentadbiran rakyat asing di Malaysia; pengambilan 
pekerja asing tanpa dokumen; kewujudan rakyat asing yang mempunyai 
kad-kad pengenalan palsu; kewujudan rakyat asing yang terlibat dalam 
sindiket "marrige of convenience"; majikan yang mengambil pekerja tanpa 
dokumen".  
 
"Dewan ini juga memperakui peranan penting yang harus dilakukan oleh 
setiap warganegara Malaysia untuk bersama-sama dengan pasukan 
keselamatan untuk mempertahankan kedaulatan undang-undang negara 
kita yang berkaitan dengan pendatang tanpa izin".  

 
 
9. 150-100312 

Tuan Wilfred Madius Tangau [ Tuaran ] akan mencadangkan:- 
 

Bahawa Dewan mengambil maklum, betapa pentingnya anak-anak 
bangsa mendapat kemahiran Membaca, Menulis dan Mengira (3M) pada 
Tahap Satu (Darjah 1 hingga Darjah 3) dalam Sistem Persekolahan 
Malaysia seperti mana yang dirancangkan dalam Kurikulum Baru Sekolah 
Rendah (KBSR) oleh Kerajaan; dan"  
 
Memperakui bahawa pencapaian dalam peperiksaan Ujian Penilaian 
Sekolah Rendah (UPSR) adalah berkait rapat dengan kemahiran 3M."  
 
Dan mengambil maklum bahawa pencapaian dalam UPSR di sekolah-
sekolah rendah di kawasan pedalaman di seluruh negara terutama sekali 
di pedalaman Sabah di kawasan Orang Asli dan juga di pedalaman 
Sarawak begitu rendah".  
 
Dan memperakui peranan Tadika, Taska, Tabika ataupun pra sekolah 
dalam memastikan anak-anak bangsa kita mendapat kemahiran 3M".  
 
Maka Dewan ini memandang serius terhadap kewujudan sekolah-sekolah 
rendah yang belum mempunyai kelas Tabika, Tadika, Taska di seluruh 
negara terutama sekali di kawasan pedalaman. Dan Dewan ini juga 
menyedari hakikat bahawa di atas ketiadaan kelas-kelas ini maka anak-
anak bangsa di kawasan pedalaman sudah jauh ketinggalan dalam 
proses mendapat kemahiran mengenal huruf, membaca, menulis dan 
mengira berbanding dengan sekolah-sekolah di kawasan bandar. Maka 
Dewan ini membuat ketetapan meminta Kerajaan memberi keutamaan 
dalam belanjawan negara untuk memperuntukan satu jumlah kewangan 
yang mencukupi untuk mewujudkan sekolah-sekolah Tadika tersebut 
sebelum berakhirnya Rancangan Malaysia Kelapan yang berjalan 
sekarang".  



AUM DR 01/09/2004 12

 
 

10. 150-100331 
Tuan Wilfred Madius Tangau [ Tuaran ] akan mencadangkan:- 

 
“Bahawa Dewan ini memandang serius tentang tahap ekuiti penyertaan 
Bumiputera dalam sektor korporat dan kadar kemiskinan yang begitu 
tinggi di kawasan luar bandar terutama sekali di kawasan pedalaman.  

 
Maka dengan ini Dewan ini hendaklah membuat ketetapan meminta 
Kerajaan untuk meminta Perbadanan Nasional Berhad (PNB) supaya 
mengadakan kempen melabur di kalangan Bumiputera di kawasan luar 
bandar termasuklah di kalangan kumpulan rakyat termiskin dan pihak 
Kerajaan hendaklah meneruskan pinjaman ataupun bantuan untuk 
pelaburan di dalam Amanah Saham Berhad (ASB) dan Amanah Saham 
Didik (ASD) terutama sekali di kalangan rakyat miskin di kawasan luar 
bandar yang tidak mempunyai pendapatan tetap". 

 
 
11. 163-100185 

Datuk Dr. Makin @ Marcus Mojigoh [ Putatan ] akan mencadangkan:- 
 

 "Bahawa Dewan ini memutuskan untuk menggalakkan pembangunan 
pemprosesan hiliran industri kelapa sawit di negeri Sabah 
memandangkan negeri Sabah merupakan pengeluar minyak kelapa sawit 
yang terbesar di Malaysia. Walau bagaimanapun hasilnya adalah 
tertumpu hanya kepada pengeluaran minyak mentah. Oleh yang 
demikian, adalah dicadangkan agar syarikat-syarikat pengeluar minyak 
kelapa sawit di Sabah membangunkan industri hiliran berasaskan minyak 
kelapa sawit dan yang berkaitan dengan kelapa sawit di negeri Sabah. 
Dengan pembangunan industri hiliran ini, ianya akan dapat membuka 
lebih banyak peluang perniagaan kepada syarikat-syarikat kecil dan 
sederhana dan seterusnya menyediakan peluang-peluang pekerjaan 
kepada penduduk negeri ini. Ianya juga akan dapat mempercepatkan lagi 
proses pembangunan perindustrian selaras dengan hala tuju Kerajaan 
negeri Sabah". 

 
 
12. 173-100070 

Datuk Wan Junaidi Tuanku Jaafar [ Santubong ] akan mencadangkan:- 
 

 “Dewan ini membincang dan mengambil ketetapan agar dasar pendidikan 
dikaji semula supaya boleh mencanaikan warganegara yang benar-benar 
matang dalam segi kerohanian, mental dan fizikal, berdaya saing, 
patriotik, berani, jatidiri, kreatif dan inovatif, bersifat kemasyarakatan, 
berbudi tinggi, jujur, beretika dan disamping berilmu.  

Dewan ini juga membincangkan agar mata pelajaran kerohanian dan 
kemasyarakatan diberi kepada semua murid tidak mengira bangsa 
mahupun agama dan dilaksanakan secara formal dan tidak formal, 
umpamanya 5 minit sebelum kelas bermula tiap-tiap hari dan pendidikan 
kerohanian dan kemasyarakatan ini tidak perlu pengagihan masa yang 
tertentu.  
 
Harapan kita ialah untuk membentuk pelajar supaya mempunyai 
pengertian, perwatakan dan pendirian menjadi warganegara yang 
bercirikan kasih sayang, bertanggungjawab, beramanah, setiakawan, 
berbudi dan beretika tinggi.” 

 
13. 173-100074 

Datuk Wan Junaidi Tuanku Jaafar [ Santubong ] akan mencadangkan:- 
 

“Dewan ini membincangkan ketandusan ketamadunan dalam masyarakat 
khususnya masalah etika dan kejujuran semasa menjalankan tugas sama 
ada dalam Jabatan Kerajaan, masyarakat perniagaan dan orang ramai. 
Masalah ini jikalau tidak dibendung akan menjatuhkan imej, 
memusnahkan maruah dan memburukkan martabat negara yang tercinta 
ini;  
 
Dewan ini hendaklah mengambil ketetapan berhubung dengan nilai, moral 
dan etika yang berlandaskan kejujuran tinggi, akhlak yang mulia dan di 
penuhi dengan kesempurnaan sejati. Kecemerlangan pembangunan 
fizikal, ekonomi yang kukuh dan semangat yang kental sepatutnya diisi 
dengan jiwa dan etika yang bertamadun;  
 
Dewan ini haruslah membuat ketetapan agar kemajuan fizikal negara 
yang cemerlang, gemilang dan terbilang nanti di isi dengan ketamadunan 
yang tinggi dan sifat yang terpuji.” 

 
14. 189-100210 

Datuk Seri Tiong King Sing [ Bintulu ] akan mencadangkan:- 
       

"Bahawa Dewan ini haruslah memandang serius terhadap kejadian 
malapetaka seperti yang berlaku di Bario yang menyebabkan kematian 
seorang Menteri Muda Sarawak, seorang ahli perniagaan, seorang 
juruterbang Hornbill dan 4 orang pegawai eksekutif Sarawak Electrical 
Company (SESCO).  
 
Oleh itu, Dewan ini mendesak pihak Kerajaan supaya menubuhkan 
pasukan tertentu seperti Pasukan SMART bagi menjalankan kerja-kerja 
mencari dan menyelamat bangunan runtuh setelah berlakunya kejadian 
Highland  Tower   di Hulu  Kelang,  Selangor.  Kejadian  malapetaka  yang  
terlibat di dalam bandar seperti rusuhan, letupan bom dan lain-lain 
bolehlah diterajui oleh Polis DiRaja Malaysia (PDRM), manakala kejadian 
di hutan, udara dan laut haruslah diterajui oleh Angkatan Malaysia (ATM).  

Dewan ini mengambil maklum di mana tragedi Bario haruslah diambil 
iktibar supaya perjalanan kerja-kerja mencari dan menyelamat (Ops Cari) 
tidak dicampur adukkan oleh pihak-pihak tertentu seperti orang politik 
yang tidak mempunyai pengalaman di dalam kerja-kerja sedemikian. 
Mereka bolehlah memberi pandangan sahaja dan kejadian ini haruslah 
diketuai oleh Angkatan Tentera Malaysia (ATM) dan dibantu oleh PDRM, 
Bomba dan lain-lain agensi.  
 
Di samping itu juga pihak Kerajaan haruslah mempunyai peruntukan khas 
(dana) bagi menjalankan kerja-kerja mencari dan menyelamat ini demi 
menyakinkan rakyat dan keluarga mangsa yang terlibat.  

 
 
15. 209-101078 

Puan Teresa Kok Suh Sim [ Seputeh ] akan mencadangkan:- 
 

"Bahawa Dewan ini memutuskan untuk menggesa Kerajaan membina 
lebih banyak sekolah rendah kebangsaan Cina di Lembah Klang sebagai 
langkah untuk menyelesaikan masalah kekurangan sekolah rendah 
kebangsaan Cina". 

 
 
16. 209-101080 

Puan Teresa Kok Suh Sim [ Seputeh ] akan mencadangkan:- 
 

"Bahawa Dewan ini membahaskan supaya media tempatan diberi lebih 
kebebasan untuk membuat laporan dan analisis, sebagai langkah untuk 
melaksanakan prinsip demokrasi di Malaysia". 

 
 
17. 214-101293 

Tuan Salahuddin Bin Ayub [ Kubang Kerian ] akan mencadangkan:- 
 
“Bahawa Dewan ini mengutuk sekeras-kerasnya tindakan buletin Infoline 
edisi Mei/Jun 2004 terbitan Majlis Peguam yang menyiarkan rencana 
yang bertajuk 'Local Authorities Ought To Be Sensitive To Individual 
Rights' yang secara jelas membangkitkan sentimen berasaskan agama 
dan kaum termasuk menganggap azan sebagai pencemaran bunyi dan 
mengganggu jiran serta membandingkan azan dengan salakan anjing. 
Tindakan menyiarkan artikel seperti ini atas nama hak individu adalah 
amat berbahaya kepada kepentingan awam khususnya perpaduan 
nasional bagi sebuah negara bermasyarakat majmuk seperti Malaysia.” 

18. 163-100198 

Datuk Dr. Makin @ Marcus Mojigoh [ Putatan ] akan mencadangkan:- 
 

"Bahawa Dewan ini memutuskan untuk menggalakkan penglibatan lebih 
banyak masyarakat bumiputera Sabah dalam Syarikat-syarikat Berkaitan 
Kerajaan (GLC) selaras dengan polisi Kerajaan mengenai pemilikan 30% 
ekuiti bimiputera di dalam bidang korporat. Adalah disyorkan agar 
bumiputera di Sabah dapat diberikan peluang di dalam proses 
perlaksanaan polisi ini. Dicadangkan juga agar bumiputera dari Sabah 
dapat diberikan peluang untuk menerajui (GLC),sepertimana yang 
dirancang oleh Kerajaan di dalam OPPB dan MPPB. Usaha Kerajaan 
untuk menggubal segala dasar untuk meningkatkan penyertaan 
masyarakat bumiputera dalam bidang perniagaan akan menjadi lebih 
bermakna dengan adanya penglibatan kesemua masyarakat bumiputera 
di negara ini dan seterusnya menjadi masyarakat Malaysia yang maju". 

 
 
19. 209-101074 

Puan Teresa Kok Suh Sim [ Seputeh ] akan mencadangkan:- 
 

"Bahawa Dewan ini mengambil keputusan untuk memulihkan Pilihan Raya 
Kerajaan Tempatan supaya rakyat diberi peluang untuk memilih Datuk 
Bandar dan Ahli Majlis Kerajaan Tempatan". 

 
 
20. 214-101279 

Tuan Salahuddin Bin Ayub [ Kubang Kerian ] akan mencadangkan:- 
 

“Bahawa Dewan ini menyokong sepenuhnya rancangan Malaysia untuk 
menggerakkan negara-negara OIC bagi membentuk pasukan pengaman 
OIC di Iraq.” 

 
 
21. 162-100608 

Tuan Eric Enchin Majimbun [ Sepanggar ] akan mencadangkan:- 
 

"Bahawa Dewan ini mengambil serius terhadap langkah-langkah Kerajaan 
bagi pendaftaran Kad Pengenalan dan seterusnya penukaran kepada 
MyKad agar ianya tidak dimiliki oleh warga asing demi kedaulatan serta 
keselamatan rakyat yang harmoni". 

22. 207-101326 
Dr. Tan Seng Giaw [ Kepong ] akan mencadangkan:- 
 
“Bahawa Dewan ini membahaskan insentif-insentif yang diadakan oleh 
Kerajaan untuk menarik pakar-pakar yang bekerja di seberang laut. 
Dewan juga akan membincangkan angka 30,000 profesional yang dipujuk 
untuk kembali seperti yang disebutkan oleh YAB Perdana Menteri serta 
faktor-faktor yang menyebabkan brain drain.” 

 
23. 207-101323 

Dr. Tan Seng Giaw [ Kepong ] akan mencadangkan:- 
 
“Bahawa Kerajaan membentangkan laporan Suruhanjaya 
Penambahbaikan dan Perjalanan Polis DiRaja Malaysia di Dewan supaya 
ahli-ahli dapat memperbincangkan secara khusus. Bahawa Dewan 
membahaskan langkah-langkah yang diambil oleh Polis Diraja untuk 
menambahkan bilangan anggota yang terlatih dan mencegah pelbagai 
jenayah dengan berkesan.” 

 
24. 214-101286 

Tuan Salahuddin Bin Ayub [ Kubang Kerian ] akan mencadangkan:- 
 

“Bahawa Dewan ini mendesak Kementerian Pengajian Tinggi supaya 
menghentikan campur tangan politik terhadap pentadbiran universiti 
terutama dalam urusan pilihan raya kampus. Adalah tidak wajar pihak 
Kerajaan dan media massa memberikan label-label tertentu kepada 
mahasiswa seperti kumpulan 'pro-aspirasi Kerajaan' dan 'pro 
pembangkang' sehingga mengelirukan mahasiswa dan ibu bapa. 
Mahasiswa sepatutnya dibenarkan bergerak secara bebas dalam 
lingkungan politik mereka tanpa gangguan dan campur tangan daripada 
mana-mana unsur politik kepartian daripada luar universiti.” 

 
25. 163-100184 

Datuk Dr. Makin @ Marcus Mojigoh [ Putatan ] akan mencadangkan:- 
 
          "Bahawa dewan ini mempertimbangkan dengan penemuan telaga minyak 

yang baru dan yang terbesar di Utara persisiran Sabah, pihak Petronas 
dapat memberikan peluang kepada syarikat-syarikat tempatan di dalam 
apa jua bidang kerja yang akan timbul di dalam usaha mereka 
membangunkan industri ini. Memandangkan industri minyak dan gas ini 
merupakan suatu industri yang baru bagi sebahagian besar penduduk di 
negeri ini, maka adalah wajar sekiranya syarikat tempatan ini diberikan 
pendedahan awal agar mereka akan dapat turut serta dalam industri ini. 
Adalah juga dicadangkan agar pihak Petronas dapat membangunkan 
industri petrokimianya dan industri hiliran di negeri Sabah, untuk 
membolehkan lebih banyak lagi tenaga kerja dari negeri ini akan terlibat 
secara langsung dan seterusnya menyediakan peluang-peluang 
pekerjaan kepada penduduk-penduduk tempatan negeri ini". 

26. 209-101072 

Puan Teresa Kok Suh Sim [ Seputeh ] akan mencadangkan:- 
 

"Bahawa Dewan ini mengambil keputusan untuk membenarkan stesyen 
televisyen untuk mengadakan siarang langsung sidang Dewan Rakyat 
supaya rakyat boleh mengetahui ucapan para Ahli Yang Berhormat dan 
proses Dewan Rakyat membuat keputusan terhadap dasar dan undang-
undang". 

 
 
27. 162-100603 

Tuan Eric Enchin Majimbun [ Sepanggar ] akan mencadangkan:- 
 

"Bahawa Dewan ini memandang serius terhadap kehadiran anak-anak 
Pendatang Tanpa Izin (PTI) yang dibawa masuk atau dilahirkan di negara 
kita dengan tidak mempunyai dokumen kelahiran atau pengenalan diri. Di 
Sabah terdapat ramai bilangan anak-anak yang buta huruf ini berkeliaran 
di desa-desa dan di pekan-pekan yang melibatkan diri dengan kegiatan 
jenayah. Sekiranya kehadiran anak-anak ini tidak dibendung maka dalam 
masa 10-15 tahun sahaja kehadiran mereka ini berkemungkinan akan 
menggugatkan keselamatan negara kita.” 

 
 
28. 208-100836 

Tuan Fong Kui Lun [ Bukit Bintang ] akan mencadangkan:- 
 

“Bahawa Kerajaan Persekutuan hendaklah mewartakan kawasan 
perkuburan Cina Jalan Lapangan Terbang Lama sebagai kawasan 
warisan bersejarah negara dan kawasan hijau dan tidak membenarkan 
sebarang projek pembinaan berjalan di situ bagi tatapan generasi masa 
depan Malaysia". 

 
 
29. 162-100605 

Tuan Eric Enchin Majimbun [ Sepanggar ] akan mencadangkan:- 
 

"Bahawa Dewan ini mengambil ketetapan kepada warga asing yang 
datang ke negara kita dengan menggunakan pas perjalanan sebagai 
pelancong di mana setibanya di negara ini, mereka menjalankan kegiatan 
yang tidak sopan seperti pelacuran, berniaga haram, bersuami atau 
beristeri dengan rakyat Malaysia". 

30. 208-100838 

Tuan Fong Kui Lun [ Bukit Bintang ] akan mencadangkan:- 
 

“Bahawa Dewan bersetuju dan menyokong supaya membenarkan Datuk 
Seri Anwar Ibrahim, bekas Timbalan Perdana Menteri Malaysia menjalani 
rawatan perubatan di luar negeri bagi penyakit yang dihidapinya selaras 
dengan gesaan SUHAKAM, IPU dan badan-badan lain seluruh dunia.” 

 
 
31. 163-100205 

Datuk Dr. Makin @ Marcus Mojigoh [ Putatan ] akan mencadangkan:- 
 
          "Dewan ini mengambil ketetapan bahawa, memandangkan polisi integrasi 

nasional di antara Semenanjung Malaysia, Sabah dan Sarawak adalah 
antara polisi Kerajaan yang berterusan, adalah disyorkan agar rancangan-
rancangan ataupun siaran-siaran radio dan TV dari Sabah dan Sarawak, 
seperti berita, lagu-lagu, maklumat berunsurkan budaya dan bahasa suku 
kaumnya dapat diperluaskan siarannya ke Semenanjung Malaysia. 
Dengan perluasan siaran rancangan-rancangan seperti ini akan dapat 
mempertingkatkan lagi kefahaman penduduk di Semenanjung Malaysia 
mengenai budaya serta adat resam masyarakat etnik di Malaysia Timur. 
Program ini secara langsung akan membantu menjayakan program 
integrasi nasional di negara ini seterusnya ke arah pengujudan suatu 
masyarakat Malaysia yang bertoleransi dan selalu berperasaan selesa 
antara satu kaum dengan yang lain". 

 
 
32. 209-101076 

Puan Teresa Kok Suh Sim [ Seputeh ] akan mencadangkan:- 
 

"Bahawa Dewan ini membahaskan agar Kerajaan akan melaksanakan 
kempen kitar semula dan kempen pengurangan penggunaan plastik 
dengan lebih gigih demi memelihara kebersihan alam sekitar". 

 
 
33. 150-100340 

Tuan Wilfred Madius Tangau [ Tuaran ] akan mencadangkan:- 
 

“Bahawa Dewan ini memandang serius kewujudan begitu ramai anak-
anak pendatang asing yang berkeliaran di bandar-bandar di Sabah yang 
tidak mendapat pendidikan dan terbiar. Oleh itu Dewan ini mendesak 
Kerajaan supaya mengambil langkah-langkah bersepadu yang melibatkan 
pelbagai Kementerian untuk menangani masalah ini termasuklah 
Kementerian Luar Negeri, Kementerian Pelajaran, Kementerian Hal Ehwal 
Dalam Negeri dan Kementerian Sumber Manusia.” 

34. 214-101276 

Tuan Salahuddin Bin Ayub [ Kubang Kerian ] akan mencadangkan:- 
 

“Bahawa Dewan ini akan membincangkan dan bersetuju supaya semua 
nama tempat yang menggunakan bahasa asing seperti presint, parcel, 
souq, promenad dan sebagainya di Putrajaya ditukarkan kepada nama-
nama dalam bahasa Melayu sesuai dengan kedudukan Putrajaya sebagai 
Pusat Pentadbiran Kerajaan Persekutuan yang berimej Malaysia.” 

 
35. 150-100326 

Tuan Wilfred Madius Tangau [ Tuaran ] akan mencadangkan:- 
 

“Bahawa Dewan ini memandang serius tentang cabaran-cabaran yang 
dihadapi oleh anak-anak bangsa di kawasan pedalaman untuk mendapat 
kecemerlangan dalam peperiksaan SPM dan STPM. Tambahan pula 
sekolah-sekolah di kawasan pedalaman ini tidak mempunyai 
kelengkapan-kelengkapan seperti mana yang terdapat di bandar-bandar. 
Di samping itu guru-guru yang terlatih dan berpengalaman tidak mahu 
berkhidmat di kawasan pedalaman oleh kerana banyak faktor termasuk 
faktor keluarga iaitu suami atau isteri yang bekerja di tempat yang 
berlainan. Oleh sebab itu, maka Dewan ini hendaklah melihat pencapaian 
peperiksaan oleh murid-murid di kawasan pedalaman bukanlah pengukur 
muktamad tahap kecerdasan dan kemampuan mereka untuk mengikuti 
kursus-kursus atau bidang-bidang profesional seperti perubatan, 
kejuruteraan dan sebagainya. Oleh itu Dewan ini hendaklah memberi 
kuota khas untuk mereka ini termasuklah kuota untuk Orang Asli. Untuk 
ini Dewan ini hendaklah meminta Kerajaan menubuhkan satu 
Jawatankuasa kabinet untuk mewujudkan sistem "handicap" dengan cara 
mengkategorikan sekolah-sekolah pedalaman dan sekolah tidak 
mencukupi prasarana asas dan tenaga pengajar dengan tujuan 
mengecualikan sekolah-sekolah tersebut daripada Sistem Meritokrasi 
kemasukan ke Institusi Pengajian Tinggi". 

 
36. 214-101272 

Tuan Salahuddin Bin Ayub [ Kubang Kerian ] akan mencadangkan:- 
 

“Bahawa Dewan ini mendesak Kerajaan Malaysia supaya menghormati 
dan mematuhi pandangan Majlis Mufti-mufti Malaysia yang berpendapat 
bahawa program-program yang bersifat hedonisme seperti konsert artis 
asing dan Sure Heboh sebagai aktiviti yang haram di sisi agama Islam.  
 
Dewan ini mendesak supaya semua aktiviti yang melibatkan keruntuhan 
moral di kalangan remaja termasuk konsert-konsert artis, Sure Heboh, 
Malaysia Idol, Akademi Fantasia, Who Will Win, Audition dan 
seumpamanya diharamkan di negara ini sesuai dengan perisytiharan 
Malaysia sebagai sebuah negara Islam. 

37. 214-101290 

Tuan Salahuddin Bin Ayub [ Kubang Kerian ] akan mencadangkan:- 
 

“Bahawa Dewan ini mendesak supaya bahasa Melayu yang dijamin 
kedudukannya oleh Perkara 152 Perlembagaan Persekutuan, Akta 
Pendidikan 1961 dan Akta Bahasa Kebangsaan 1967 diberikan semula 
kedudukannya sebagai bahasa rasmi, bahasa pengantar dan bahasa ilmu 
di semua institusi pendidikan awam termasuk sekolah dan IPT. Bahasa 
Melayu hendaklah menjadi bahasa pengantar bagi semua subjek di 
sekolah termasuk sains dan matematik. Semua universiti awam juga 
hendaklah menggunakan bahasa Melayu sebagai bahasa pengantar 
utama. Mana-mana universiti yang telah menjadikan bahasa Inggeris 
sebagai bahasa pengantar hendaklah diarahkan menukar kembali kepada 
bahasa Melayu.  
 
Satu langkah lain yang lebih proaktif hendaklah disusun oleh Kerajaan 
untuk meningkatkan penguasaan bahasa Inggeris dan bahasa ibunda di 
kalangan rakyat negara ini tanpa perlu mengorbankan kedudukan bahasa 
Melayu.” 

 
 
38. 214-101278 

Tuan Salahuddin Bin Ayub [ Kubang Kerian ] akan mencadangkan:- 
 

“Bahawa Dewan ini mendesak Kerajaan Malaysia supaya memberikan 
kebenaran kepada Datuk Seri Anwar Ibrahim untuk mendapatkan 
kemudahan rawatan dan pembedahan di Jerman seperti mana yang 
dipilih oleh beliau. Kedudukan Datuk Seri Anwar Ibrahim sebagai banduan 
tidak menghalang haknya untuk memilih dan mendapatkan rawatan serta 
menikmati kesihatan sempurna seperti orang lain. Kerajaan Malaysia 
seharusnya mencontohi Kerajaan Filipina yang membenarkan bekas 
Presiden Joseph Estrada mendapat rawatan di luar negeri.” 

 
 
39. 150-100338 

Tuan Wilfred Madius Tangau [ Tuaran ] akan mencadangkan:- 
 

“Bahawa Dewan ini memandang serius insiden pemalsuan kad 
pengenalan di kalangan pendatang tanpa izin Filipina, Indonesia, India 
dan Pakistan yang dihadapkan di mahkamah seperti mana yang 
dilaporkan oleh akhbar tempatan hampir setiap hari di Sabah. Dan 
bahawa, insiden ini adalah satu petanda kewujudan sindiket pemalsuan 
kad pengenalan yang berkepentingan. Oleh itu  
 
Dewan ini mendesak Kerajaan supaya mempertingkatkan lagi 
penguatkuasaan undang-undang ke arah membanteras kegiatan 
pemalsuan kad pengenalan di negeri Sabah. Dan sindiket pemalsuan kad 
pengenalan ini hendaklah dibawa kemuka pengadilan yang terbuka.” 

40. 214-101281 

Tuan Salahuddin Bin Ayub [ Kubang Kerian ] akan mencadangkan:- 
 

“Bahawa Dewan ini mengutuk sekeras-kerasnya tindakan Amerika 
Syarikat dan Israel yang enggan mengiktiraf dan mematuhi keputusan 
Mahkamah Keadilan Antarabangsa (ICJ) yang membuat keputusan 
bahawa pembinaan tembok oleh Israel di Palestin adalah tidak sah serta 
mengarahkan tembok tersebut dirobohkan.” 

 
 
41. 150-100335 

Tuan Wilfred Madius Tangau [ Tuaran ] akan mencadangkan:- 
 

“Bahawa Dewan ini memandang serius tentang kadar kemiskinan yang 
begitu tinggi bagi negeri Sabah iaitu di antara 16% hingga 20%. Kadar 
kemiskinan yang tinggi ini adalah berkait rapat dengan tahap kemudahan 
infrastruktur di kawasan luar bandar di Sabah yang jauh ketinggalan 
berbanding dengan lain-lain wilayah di Malaysia.  
 
Dan mengambil maklum bahawa, Kerajaan di bawah pimpinan YAB 
Perdana Menteri Datuk Seri Abdullah Ahmad Badawi, begitu prihatin 
untuk membasmi kemiskinan terutama sekali kemiskinan tegar.  
 
Dan memperakui bahawa Kerajaan telah dan sedang melaksanakan 
pelbagai program pembasmian kemiskinan tegar.  
 
Dan memperakui keunikan sosio-ekonomi dan sosio-budaya di kalangan 
penduduk luar bandar Sabah dan Sarawak, maka:  
 
Dewan ini hendaklah meminta Kerajaan supaya membuat penilaian dan 
pemantauan yang terperinci tentang kesesuaian serta kesan program-
program dan projek-projek pembasmian kemiskinan Kerajaan di kedua-
dua negeri tersebut. Dengan tujuan membuat penyesuaian terhadap 
mana-mana negeri tersebut. Dengan tujuan membuat penyesuaian 
terhadap mana-mana program dan projek yang sudah dirancang mengikut 
keadaan sosio-ekonomi, sosio-budaya dan geografi kumpulan sasaran; 
dan; 
 
Dewan ini hendaklah meminta Kerajaan supaya memperuntukan sejumlah 
wang untuk menyelesaikan masalah kampung yang belum ada jalan raya, 
bekalan elektrik, bekalan air bersih serta masalah jalan-jalan kampung 
yang teruk di Sabah dan Sarawak, memberi peruntukan yang mencukupi 
untuk membina asrama-asrama untuk sekolah rendah dan sekolah 
menengah di kawasan pedalaman dengan secepat mungkin.” 

1 September 2004 

ST.126 Laporan Tahunan dan Penyata Kewangan 
Institut Penyelidikan dan Kemajuan Pertanian 
(MARDI) Bagi Tahun 2001. 
 
 

1 September 2004 

ST.127 Laporan Tahunan dan Penyata Kewangan 
Lembaga Pemasaran Pertanian Persekutuan 
(FAMA) Bagi Tahun 2001. 
 
 

1 September 2004 

ST.137 Akta Jalan Persekutuan 1959 
Perintah Jalan Persekutuan (Malaysia Barat) 
(Pindaan) (No.13) 2004 
 
 

1 September 2004 

CMD.35 Laporan Tahunan 2003 Suruhanjaya 
Perkhidmatan Awam Malaysia. 

1 September 2004 

KERTAS PEMBERITAHUAN 

 
 
 
1. Menteri Kewangan akan mencadangkan:- 
 
 
 “Bahawa Dewan ini, mengikut subseksyen 4 (3) Akta Kumpulan Wang 

Pembangunan 1966, membuat ketetapan bahawa jumlah wang tambahan 
sebanyak tiga billion satu ratus lima puluh lima juta dua puluh enam ribu 
lapan ratus sembilan puluh enam ringgit (RM3,155,026,896) 
diperuntukkan daripada Kumpulan Wang Pembangunan bagi tahun 
kewangan 2004, bagi Maksud-maksud dan Butiran-butiran (Projek-projek) 
seperti yang dinyatakan dalam ruang pertama dan kedua penyata 
Anggaran Perbelanjaan Pembangunan Tambahan Pertama, 2004 yang 
dibentangkan sebagai Kertas Perintah 37 Tahun 2004 dan yang 
disenaraikan di sebelah Maksud-maksud dan Butiran-butiran (Projek-
projek) dalam ruang ke sebelas dan kedua belas penyata tersebut, 
hendaklah disahkan.” 

 
 
 
 
 


